
№ 22 (758) 

Порядок 
и Право

10-бет

Т   рТіп  ж   не     y   ы

Бетті жүргізуші Мейраш ЖҮНІСБЕКОВ, e-mail: meyrash@mail.ru

ҚылМыСҚа ҚарСы КҮрЕС МәСЕлЕСІ – ЖұртшылыҚтың НазарыНда 

Теміржол вокзалы 
перронындағы іс-шара

Өткен бейсенбіде, 2019 жылғы 23 
мамырда Қостанай станциясындағы темір 
жол вокзалының перронында «Жастар 
жылына» байланысты іс-шара өткізіліп, 
жұртшылық концерт тамашалады. 

Қостанай қаласының Н. Островский 
атындағы кітпаханасы өзінің деректемелерімен, 
кітаптарымен, стендтерімен перронда 
орналасты.

Ұйымдастырушылар өз концертін «Жастар 
жылына» арнаған,   Н. Островский атындағы 
кітапханасының меңгерушісі Айман Күнтекова 
Қостанай қаласында көптеген талантты, 
жігерлі, білімді адамдар көп екенін атап өтті. 
Біз қаламызда өсіп келе жатқан ұрпақтың 
айналадағыларға өз мақсаттарына жетуіне 
дайын екенін дәлелдегіміз келеді. Біздің 
қаламыздың тұрғындары  кітапханаға барып, 
кітап оқуды ұнататынын айтқымыз келеді.

Іс-шараға қаланың жас таланттары қатысты: 
Қостанай қаласы   А. Байтұрсынов атындағы 
ҚМУ-дің студенттері, «Жұлдыз» студиясының 
домбырашылары, «Мирас» бишілер тобы, 
Қазақстан халқы Ассамблеясының 27- 
сессиясының қатысушысы Алла Чечеткина, 
«Алтын микрофон-2019» 17-ші Халықаралық 
вокал конкурсының II сыйлығының лауреаты 
Әбілмансұр Едрес және «Толқын»  студиясы 
қатысты.

Сондай-ақ,  аталған іс-шараға Қостанай ст. 
ЖПб-нің жас қызметкерлері қатысты. Концерт 
соңында ең белсенді қатысушыларға кітаптар 
сыйға тартылды.

Қостанай ст. ЖПб ІжСКт

Маңызды іс-шара кезінде 
талқыланды 

2019 жылғы 18 мамырда Құсмұрын 
станциясындағы ЖПб бастығы полиция 
капитаны Елукенов Ерлан Аманболғанұлы 
Құсмұрын ст. ЖПб қызмет көрсету учаскесі 
бойынша жұмыс кездесуін ұйымдастырды. 

Осы іс-шара барысында Челғашы 
станциясындағы әкім Журсуналин Асылхан 
Каженұлымен жұмыс кездесуі өткізілді. Жұмыс 
кездесуі барысында профилактикалық құқық 
бұзушылықтардың, темір жол жарақаттарын алу, 
оның ішінде балалар жарақатын, адамдарды, 
малды және т.б соғып кетудің негізгі жайттары 
талқыланды. Сонымен қатар алдағы айда 
Челғашы станциясындағы тұрғындарымен 
малды бағу, сондай-ақ,  темір жолға қатысты 
көкейтесті мәселелерді талқылау жөніндегі 
жиын өткізу жоспарланды.   

Жұмыс кездесуінің қорытындылары бойынша 
құқық бұзушылықтарды, оның ішінде темір жол 
ұйымдарының өкілдерін тарта отырып, темір жол 
жарақаттарын алдын алу бойынша бірлескен 
рейдтік іс-шараларын тұрақты түрде өткізуге 
шешім қабылданды. 

Жұмыс кездесуінен кейін Челғашы 
станциясы бастығының ілесіп жүруімен темір 
жол вокзалына, сондай-ақ, темір жол паркіне, 
темір жол вокзалына барып қайтты. 

М.  ГаБдУалИЕВ,
 Құсмұрын ст. ЖПб КПт жедел уәкілі 

полиция аға лейтенанты

Ішкі істер органдары 
қызметінің басты 
міндеттерінің бірі – халыққа 
жақын болу. Осы орайда 
жер-жерде түрлі іс-шаралар 
ұ й ы м д а с т ы р ы л ы п , 
нысаналы мақсатты жедел-
алдын алу шараларының 
өткізіліп жататындығы 
мәлім.

Міне, бұл тұрғыдан 
келгенде, өңірімізде атап 
айтарлықтай біршама игі істер 
атқарылып келеді. Мәселен, 
ағымдағы жылы сәуір айынан 
бастап қостанайлық учаскелік 
инспекторлар тұрғындар 
алдында бір жүзге жуық 
есеп беру кездесулері мен 
жиындар өткізді. Облыстық 
ПД Жергілікті полиция 
қызметі басқармасы ұсынған 
мәліметке қарағанда, биылғы 
9 сәуірден бастап учаскелік 
инспекторлардың есеп беру  
кездесулеріне байланысты кең 
көлемді арнайы іс-шаралар 
өткізілген. Он мыңдай 
азамат өзінің учаскелік 
инспекторларымен кездесті. 
Мұндай жиындарға жергілікті 
атқарушы органдардың 
өкілдері де қатысты. Басқосу 
барысында тұрғындар 
тарапынан учаскелік полиция 
қызметкерлеріне қатысты 
айтқан ұсыныстар мен 
арыздар жедел түрде қаралып, 
ол бойынша тиісті шаралар 
қолданылатын болады. 

Өңірдің барлық учаскелік 
полиция инспекторлары 
дерлік тұрғындар алдында 
биылғы өткен үш айдың 
жұмысы туралы есеп 
берді. Мәселен, биылғы 17 
сәуірде Сарыкөл ауданының 
Златоуст ауылында 
учаскелік полиция майоры 
Амангелді Қабдоловтың ауыл 
тұрғындарымен кездесуін 
айтуға болады. Онда ауыл 
әкімі М. Омаров, полиция 
бөлімінің басшылығы 
және ауыл тұрғындары 
қатысып, өздерінің көкейінде 
жүрген сауалдарына жауап 
алды. Ауыл тұрғындарын 
мал ұрлығы, қоқыс төгу 
орындарының ластануы және 
аула учаскелерінің тазалығы 
толғандыратындығы белгілі 
болды. Сондай-ақ, итті 
байлаусыз ұстайтындардың 
қандай жауапкершілікке 
тартылатыны туралы да 
наразылық пікірлері айтылды.  

Ал полиция қызметкерлері 
болса, тұрғындарға өз 
мүліктеріне өздерінің ие 
болулары керектігін ескертті. 
Төрт түлікке сырға салу және 
таңбалау, жануарлардың 
орналасқан жерін бақылауға 
GPS-трекерлер орнату, 
малды қараусыз қалдырмау 
қажеттілігі түсіндірілді. 
Сондай-ақ, тәртіп сақшылары 
елді мекендердің аумағын 
абаттандыру, тазалық 
сақтау ережелерін 
түсіндірді.  Жоғарыда айтып 
кеткеніміздей, мұндай 
кездесулер қңіріміздің барлық 
аймақтарында да өткізілді. 
Оларда көтерілген мәселелер 
де бір-біріне ұқсас. Яғни 
халықты толғандыратын 
жәйттердің дені ортақ, бір-
бірімен астасып жатыр...

Полиция қызметкерлерінің 
халыққа, жергілікті 
тұрғындарға жақын болуына 

септігін тигізетін айтарлықтай 
шараның бірі, ол - Ішкі істер 
органдарын жаңғыртудың 
2019-2021 жылдарға арналған 
Жол картасы шеңберінде жыл 
басынан бері полицияның 
барлық бөліністерінде 
азаматтарды қабылдау 
бөлмесінің жұмыс істей 
бастағандығы деп айтуға 
әбден болады. Мысалы, 
осы мамыр айының үшінші 
аптасында Қостанай облысы 
полиция департаментінің 
бастығы Бекет Аймағамбетов 
фронт-кеңседе азаматтарды 
жеке мәселелерімен  қабылдау 
жүргізді.  Бұл жұртшылықпен 
ашықтықты және тиімді өзара 
іс-қимылды қамтамасыз ететін 
шара. Сол күні Қостанайдың 
бас полицейінің қабылдауына 
төрт азамат келді. Олар 
заңнамалық, қылмыстық 
істерді тергеу мәселелері 
бойынша жүгінді. Мәселен, 
ерлі-зайыпты Доценколар 
ұзақ уақыт бойы жалға беретін 
көрші пәтерге шағымданып 
келді. Айтуларынша, 
көршілері мезгілсіз тыныштық 
бұзып, жұрттың берекесін 
алады. Бұл бойынша талай 
шағым да түсірген. Бірақ 
жалға берілетін пәтерде 
тыныштық орнаған емес. 
Полиция департаментінің 
бастығы Бекет Аймағамбетов 
қызметкерлерге бұл 
фактілерді жүйелі түрде қарап, 
шұғыл шаралар қабылдауды 
тапсырды. 

С о н д а й - а қ  
Б.Аймағамбетов Лариса 
Дегтяреваның шағымын 
қарады. Ол қылмыстық 
істі тергеу сапасына 
шағымданды. Оған жүргізілген 
тергеу әрекеттері жөнінде 
түсініктеме берілді, сонымен 
қатар оның тағы бір өтініші 
қабылданып, қылмыстық іс 
материалдарына қосылды. 

Қостанай облысы полиция 
департаменті бастығының 
БАҚ-пен өзара іс-қимыл 
жөніндегі кеңесшісі Елена 
Кашаринаның мәлімдеуінше, 
полиция департаментінің 
фронт-кеңсесіне күн сайын 
20-дан астам азамат түрлі 
мәселемен келетін көрінеді. 
Олардың барлығы қажетті 
кеңес алып, проблемалық 
мәселелері шешімін табуда. 
Бүгінгі таңда фронт-кеңседе 
11 мемлекеттік қызмет ұсыну 
мүмкіндігі бар. Атап айтқанда: 
көші-қон қызметі желісі (шетел 
азаматтарын тіркеу, шетелдік 
азаматтар үшін шақыртулар 
ресімдеу, шетелдік азаматтар 
үшін рұқсат беру және ұзарту) 
бойынша, әкімшілік полиция 
желісі (автокөлікті қайта 

жабдықтау жөнінен өтініштер 
қабылдау, азаматтық және 
қызметтік қару айналымы 
мәселесі жөнінен өтініштер 
қабылдау) бойынша. Сондай-
ақ құжаттамалық қамтамасыз 
ету бөлімінің мамандары 
жеке және заңды тұлғалардан 
өтініштер қабылдауды 
жүргізеді. 

Қ а з а қ с т а н 
Республикасыныі Ішкі 
істер министрі Ерлан 
Тұрғымбаевтың тапсырмасы 
бойынша өткізіліп тұратын 
«Жолда қабылдау» 
акциясының да тәртіп 
сақшыларының халыққа 
жақындай түсулері үшін 
тигізер пайдасы зор. Биыл 
мұндай акция еліміз бойынша 
екі рет өткізілді: 5-6 сәуірде 
және 17-18 мамырда.  Бұл - 
полицияның азаматтармен 
өзара байланыс жасауда 
жаңа модельдерінің бірі. Айта 
кетейік, ел бойынша акцияның 
тек бірінші күні 8 мыңнан астам 
азамат «Жолда қабылдау» 
кеңесіне жүгінді. Тағы 5,5 мың 
сұрақ әлеуметтік желі арқылы 
келіп түсті. Сауалдардың 
көбісі жол ережесін бұзғаны 
үшін тіркелген айыппұлдарға, 
көші-қон заңнамасының 
орындалуына, жолдағы көлік 
қозғалысын ұйымдастыруға, 
автокөлікті тіркеуге, жүргізуші 
куәлігін беруге қатысты 
болды.

Ал енді өз өңіріміз – 
Қостанай облысы жайында 
айтар болсақ, аймақтардағы 
полицияның фронт-
кеңселерінде азаматтарды 
қабылдау күні өтті. Өңірдегі 
барлық бөлімшенің бірінші 
басшылары бас-аяғы 100-ден 
астам азаматты қабылдады. 

Полиция департаментінің 
бастығы, генерал-майор Бекет 
Аймағамбетовке Қостанай 
қаласының 5 тұрғыны жүгінді. 
Солардың бірі - Рашель 
Міржақыпова. Ол департамент 
бастығына жергілікті тәртіп 
сақшыларының қызметіне 
шағымданып келген. «Біз 
көмек сұрап келеміз, қорған 
іздейміз, ал полицейлер кей 
жағдайда керісінше жұмыс 
істейді. Осы тұрғыда қажетті 
шаралар қолданылады 
деп сенемін»,- деді Р. 
Міржақыпова. 

Өз кезегінде Бекет 
Аймағамбетов бұл мәселені 
зерттеп, өз ісіне немқұрайлы 
қарағандарды жазалауға 
уәде етті. Тағы бір азамат 
Самат Күзембаев Қостанай 
ауданының Майалап 
ауылынан арнайы келген. 
Ол жоғалған жылқыларын 
басқа шаруа қожалығының 

қорасынан байқаған. 
Б . А й м а ғ а м б е т о в т і ң 

айтуынша, бұл мәселе 
қылмыстық істі тергеу 
шеңберінде шешілетін 
болады. Ал Қостанай 
қаласының тағы бір тұрғыны 
Қызғалдақ Өмірзақова 
қылмыстық істі тергеу 
бойынша Қостанай қаласы 
полиция басқармасының 
бастығы полиция полковнигі 
Ербол Тайбековке 
шағымданды. Өтініш берушіні 
тыңдаған басшы қосымша 
тергеу әрекеттерін жүргізу 
туралы шешім шығарды. 

Қостанай ауданы полиция 
бөлімшесінің бастығы Мұхтар 
Жайлаубеков бір сағаттың 
ішінде 5 азаматты қабылдап, 
мәселелерін шешуге 
көмектесті. Беларусь елінің 
азаматы Светлана Крутолевич 
Қазақстан аумағындағы 
уақытша тіркеу сұрағы 
бойынша жүгінді. Оның көптен 
бері шеше алмай жүрген 
мәселесін М.Жайлаубеков тез 
арада реттеп берді.

 «Мен азаматтардың 
өтінішіне полиция бастығының 
жеке кірісіп, құлақ асқанын 
бірінші рет көріп отырмын. 
Менің мәселем дереу 
шешілді. Мұндай қызметке 
дән ризамын, ел бойынша 
қызмет сапасы артып келе 
жатқанына қуаныштымын», 
-дейді Светлана Крутолевич. 

Сарыкөл аудандық 
полиция бөлімінің бастығы 
полиция полковнигі Қайрат 
Әбдіқалықовқа көші-қон 
заңнамасы, лицензиялық 
рұқсат беру жүйесі мәселелері 
және ҚР ІІМ-нің ведомстволық 
білім орындарына оқуға 
түсу шарттары бойынша 
аудан орталығының бес 
тұрғыны жүгінді. Мәселен, 
Өзбекстан Республикасының 
Ташкент қаласының 
тумасы Тимур Өмірзақов 
тұрғылықты мекен-жайын 
рәсімдеу мәселесі бойынша 
өтініш білдірді. Бұдан өзге, 
Барвинов кентінің тұрғыны 
Олжас Қаликеев Б.Бейсенов 
атындағы ҚР ІІМ Қарағанды 
академиясына оқуға түсу 
шарты бойынша сұрақ қойды. 
ПБ бастығы Қ. Әбдіқалықов 
барлық өтініштерге қатысты 
түсініктемелер мен кеңестер 
берді. 

Иә, тізе берсек, 
полицейлерді халыққа 
жақындата түсетін, ал 
тұрғындардың өз мұң-
мұқтаждары бойынша 
жедел түрде шағым жасай 
алуға мүмкіндік беретін 
мұндай игі істер баршылық. 
Оның бұдан әрі өрісін 
кеңге жаюына тілектеспіз. 
Айта кетуге болады, ҚР ІІМ 
Әкімшілік полициясы комитеті 
төрағасының орынбасары 
Әлібек Кеңесбаевтың 
мәлімдеуінше, еліміз бойынша 
аталмыш акция барысында 
16 мыңға жуық өтініш түсіпті. 
Азаматтар мәселелерінің 99 
пайызы өз шешімін тапқан. 
Сауалдардың басым бөлігі 
әкімшілік айыппұлдарға 
қатысты болды. «Жолда 
қабылдау» шарасының 
келесі кезеңін биылғы 
14-15 маусымда өткізу 
жоспарланған.

М. БаЙМырзаұлы

Ең бастысы – халыққа жақын болу 

Тұрғындар жиыны 
өткізілді

Железорудная станциясындағы ЖПб 
бастығы полиция майоры             М.Г. 
Сейденов Набережный ауылдық округінің 
әкімі   Т.Т. Түйтебаевпен, ПЧУ-5 бастығы 
К.А. Жұмағұловпен бірге Елизаветинка 
кентінің тұрғындарымен жиын өткізді. 

Іс-шараның негізгі мақсаты – қоғамда 
құқық бұзушылықтарға мүлдем төзбеушілік 
қағидатын қалыптастыру, сондай-ақ, 
қылмыстардың деңгейін төмендету, 
қабылданған шешімдердің тиімділігін 
жоғарылату болып табылады.

Күн тәртібінде: «Құқық бұзушылықтарды 
ескерту және алдын алу», «Қазақстан 
Республикасы ІІМ-нің 2019-2020 жылдарға 
арналған ұрлықтарға қарсы әрекет ету 
жөніндегі бағдарламасының» мәселелері 
қаралды.

Железорудная станциясындағы ЖПб 
бастығы полиция майоры            М.Г. 
Сейденов өз сөзінде қатысушыларға 
адамдардың қоғамдық орында, көлікте және 
т.б жерлерде болуы туралы ережелерін 
регламенттейтін қолданыстағы нормативтік-
құқықтық актілерін, қауіпті аймақта қауіпсіз 
жүру ережелері, темір жол өткелдерінен 
өту, малды бағу және темір жолдарынан 
малды айдап өту ережелерін және т.б. 
түсіндірді, сонымен қатар малды бағу 
ережелері бұзылған жағдайда, мал иелеріне 
Қазақстан Республикасының қолданыстағы 
заңнамасына сәйкес әкімшілік айыппұл 
салынатынын  түсіндірді.

Сонымен қатар,  тұрғындардың 
назарына ұсақ құқық бұзушылықтар мен 
тәртіпсіздіктерге мүлдем төзбеушілік 
қағидатын іске асыру жөнінен  атқарылған 
жұмыс туралы жеткізіп, сондай-ақ, 
қатысушыларға 2019-2020 жылдарға 
арналған ұрлықтарға қарсы әрекет ету 
жөніндегі қабылданып жатқан шаралардың 
тиімділігін жоғарылату қажеттігін түсіндірді.

Тобыл ст. ЖПб  бастығы полиция 
майоры Мухаметгали Гыйлимханұлы  
тұрғындарға олардың жауапкершіліктерінен 
поездардың жүру қауіпсіздігі, темір жол 
мүлігінің және тасымалданатын жүктердің 
сақталуы, азаматтардың жеке қауіпсіздігіне  
байланысты ененін айтып кетті.

Деструктивті дін 
ағымдары жөніндегі 

сабақ
2019 жылғы 16 - 17 мамыр аралығында 

«Қостанай ҚТЖ-Жүк тасымалы» «Қостанай 
жол бөлімшесі ЖТ» филиалының бас 
инженері А.Н. Ибраевтың, сондай-
ақ, «ҚТЖ «Жүк тасымалы-Қостанай 
станциясы» филиалының бас инженері 
А.Н. Наженовтың төрағалығымен кеңес 
өтті. 

Кеңеске жедел-өкімдік бөлімінің бастығы 
Ю.В. Кемин, Қостанай ст. ЖПб жедел уәкілі 
полиция лейтенанты Г.С. Салкенов, Қостанай 
облысының «Дін проблемаларын зерттеу 
орталығы» ҚММ талдау және мониторинг 
бөлімінің жетекшісі Д.А. Дисюков, ТЖ және 
терроризмге қарсы және азаматтық қорғау 
жөніндегі 1-ші сыныпты инженер А.Т. 
Бекмағамбетова қатысты.

Кеңес барысында Қостанай ст. ЖПб 
КПб жедел уәкілі полиция  лейтенанты 
Г.Е. Салкенов және Қостанай облысының 
«Дін проблемаларын зерттеу орталығы» 
ҚММ талдау және мониторинг бөлімінің 
жетекшісі          Д.А. Дисюков жедел-өкімдік 
бөлімнің жұмыскерлеріне «Деструктивті 
дін ағымдары. Дінге тартудың әдістері 
мен түрлері» тақырыбына техникалық 
сабақтарын өткізді. Сабаққа жедел - өкімдік 
бөлімнің 40 жұмыскері қатысты.

Қостанай ст. ЖПб ІжСКт

 Биыл - Жастар жылы деп 
жарияланды. Оның аясында 
ұйымдастырылған «Өнеріміз 
саған, Қазақстан!» ХХХІІІ облыстық 
байқауы Қазақстанның мәдениет 
және өнер қызметкерлері күніне 
орай ұйымдастырылған болатын. 
Осы іс-шараға облыс әкімі Архимед 
Мұхамбетов қатысты.  

«Өңірдегі 1632 клубта 22 мыңнан 
астам адам өнерін ұштап, шығармашылық 
қабілетін шыңдап жүр. Облысымызда 
жылда өткізілетін «Жас тұлпар» 
оқушылар айтысы, «Алтын микрофон» 
халықаралық байқауы, «Ғасырлар 
пернесі» ансамбльдер фестивалі, 
«Джаз Бомонд» фестивалі шығармашыл 
адамдардың өнерін шыңдауға серпін 
беріп, жаңа есімдердің шығуына ықпал 
етіп келеді. Былтыр облыс орталығында 
өткен республикалық айтыс елдің рухын 
жоғары көтерді», — деді құттықтау сөзінде 
облыс әкімі. 

Алдымен, мәдениет пен өнер 
саласын дамытуға зор үлес қосқан 

сахна саңлақтары мен сала 
қызметкерлеріне өңір басшысы жоғары 
марапаттар тапсырды. Дәстүрлі әнші, 
халықаралық байқаулардың жеңімпазы, 
облыстық Е.Өмірзақов атындағы 
филармонияның солисі Манапбек 
Кәдіров – ҚР Мәдениет және спорт 
министрлігінің «Мәдениет саласының 
үздігі» төсбелгісімен марапатталды. 
Осындай жоғары құрметке облыстық 
тарихи-өлкетану музейі директорының 
орынбасары Галина Саталкина 
ие болды. Ал «Үздік өлкетанушы» 
белгісімен «TURGAY DISKOVERY» 
ғылыми-зерттеу жобасының жетекшісі, 
Торғай геоглифтерін ашқан зерттеуші 
Дмитрий Дей ие болды. Жітіқара 
аудандық мәдениет және тілдерді 
дамыту бөлімінің басшысы Жаңылдық 
Әлмұхамедова мен Науырзым ауданы 
мәдениет және тілдерді дамыту бөлімінің 
бас маманы Гүлнәр Ақсауытова ҚР 
Мәдениет және спорт министрлігінің 
Құрмет Грамотасымен наградталды.

 Биылғы «Өнеріміз саған, Қазақстан!» 
ХХХІІІ облыстық көркемөнерпаздар 

халық шығармашылығы фестивалінің 
қорытындысы бойынша Федоров, 
Қарабалық, Амангелді аудандары мен 
Қостанай қаласы жүлделі орындарды 
иеленді. Олар дипломмен мараптталды 
және әрқайсысы 500 мың теңгелік 
сертификатқа ие болды.

Көркемөнерпаздар халық шығармашылығы фестивалі 
қорытындыланды

Жастар жылының 
шеңберінде өткізіліп жатқан 
және жоспарланған іс-шараларға 
сәйкес 2019 жылдың 19-21 мамыр 
күндері аралығында Қостанай 
қаласында Жастар сарайының 
салтанатты ашылуында 
Қазақстан-Ресей жастарының 
ынтымақтастық форумы 
ұйымдастырылып, өткізілді. 

Оған екі елден барлығы 500-
ден астам делегат шақырылған 
болатын. Бұл іс-шараның басты 
мақсаты – шекаралас мемлекеттер 
арасындағы ұлтаралық 
ынтымақтастықты нығайту, 
әріптестік қатынастарды одан 
әрі жетілдіру, жастарға өздерінің 
идеяларымен, сонымен қатар 
ойларымен бөлісуге мүмкіндік беру.

«Ұлтаралық татулық – береке 
бастауы!» демекші, аталмыш 
форумда көптеген  ұлт өкілдері бас 
қосты.  «Волонтерлар», белсенді жастардың 
қатысуымен өткізілген «Қазақстан –Ресей: 
Жастар форумы» Қостанай қаласы үшін 
өте ауқымды іс-шаралардың бірі болды 
десек те артық емес. Бұл форумға 
Қазақстан Республикасының Президенті 
Қасым-Жомарт Кемелұлы Тоқаев қатысты. 
Аталмыш форум 3 күн бойы жалғасты. 
Форум барысында қатысушы жастардың 
күндері көңілді өтті. Себебі алғашқы күннен-
ақ іс-шара ұйымдастырушылары көрші 
мемлекеттен келген қонақтарымызды 
халқымызға тән, асыл қасиеттеріміздің 

бірі – қонақжайлылықпен құшақ жая қарсы 
алды. Сондай-ақ форум қонақтарына 
шара барысында мәдени-танымдық 
бағдарлама таныстырылды. Осындай 
мағынасы зор, кең көлемде өткізіліп жатқан 
іс-шараға Қазақстан Республикасы Ішкі 
істер министрлігінің Шырақбек Қабылбаев 
атындағы Қостанай академиясының 
Күндізгі оқыту факультетінің 2, 3-курс 
курсанттарының қатарынан 15 курсантқа 
қатысуға мүмкіндік берілді. Жоғары 
деңгейде өткен осы форумға қатысу, өз 
көзімізбен көру, ол әрине, біз үшін – үлкен 
мәртебе. 

Форум аясында көптеген өзекті 
тақырыптарды талқылаумен қатар,  
еліміздің түкпір-түкпірінен жиналған 
жалынды жастарға өздерінің 
тың идеяларымен бөлісуге, тіпті 
оларды қолданысқа енгізуге жақсы 
мүмкіндік туды. Яғни, оларға арнайы 
инновациялық жобалар байқауы 
ұйымдастырылды. Бұл жобалар 
қазақстандық белсенді жастар 
арасында тәжірибе, технологиялар 
алмасуда маңызды рөл атқарады. Осы 
ағымдағы жыл «Жастар жылы» деп 
жарияланғандықтан әлі де көптеген 
ауқымды іс-шаралар, қоғамдық жобалар 
жоспарлануда. Биылғы «Жастар 
жылының» жалғасы ретінде форумға 
қатысушы волонтерлар Қазақстан 
Республикасының Президенті Қасым-
Жомарт Кемелұлы Тоқаевқа алдағы 
жылды «Волонтерлар жылы» деп 
жариялауды ұсынды.  

Қорытындылай келе, жастардың 
бір-бірімен араласуы, идеяларымен 

бөлісуі екі елді одан әрі жақындата түсіп 
қана қоймай, еліміздің дамуына, жұмыс 
сапасының артуына септігін тигізетіні 
рас. Осындай үлкен іс-шараға қатысып 
келгеніміз үшін өте қуаныштымыз.

Э. КаНатЧИНа,
Қр ІІМ ш.Қабылбаев атындағы 

Қостанай академиясының
3- курс курсанты

полиция кіші сержанты 

Мемлекеттік қызметі 
департаменті Қостанай 
облысының мемлекеттік 
органдарына жоспардан 
тыс тексерулер жүргізді, деп 
хабарлайды ҚазАқпарат. 

Мемлекеттік қызмет істері 
және сыбайлас жемқорлыққа 
қарсы іс-қимыл агенттігі 
облыстық департаменті 
басшысының орынбасары 
Асхат Ескендіровтің сөзінше, 
мемлекеттік органдарда 
бірнеше құқықбұзушылық 
фактісі тіркелген. Сонымен 
қатар, әдеп жөніндегі кеңес жиі 
өтіп тұрады. Бұл азаматтардың 
құқықтары мен заңды 
мүдделерін қорғауға мүмкіндік 
береді.

 «Бұған дейін әдеп 
жөніндегі кеңестің 4 отырысы 
өткізіліп, бас-аяғы 23 мәселе 

қаралды. Мысалы, Алтынсарин 
ауданының тұрғыны кеңес 
отырысында Алтынсарин 
ауданының білім беру бөлімінің 
басшысы А. Мамаева қатысты 
шағым айтып келген. Сөзінше, 
Мамаева өзіне және жұбайына 
қосымша факультативтік 
сағат тағайындаған. Бұл 
қосымша төлем енгізу және 
шешім қабылдаудағы заңсыз 
артықшылық көрсетуге жатады. 
Департамент қабылдаған 
шаралар қорытындысы 
бойынша бюджетке 236 
мың теңге қайтарылды. 
Бөлім басшысы мемлекеттік 
қызметтің беделін түсіретін 
теріс қылықтар жасағаны үшін 
ҚР мемлекеттік қызметі туралы 
Заңның 50-бабы, 1-тармағымен 
қызметке толық сәйкес еместігі 
туралы ескерту түрінде 
жауапкершілікке тартылды», - 

деді Асхат Ескендіров. 
Аталмыш департамент 

тұрақты негізде мемлекеттік 
органдар комиссияларының 
қызметіне талдау жүргізіп 
келеді. 2019 жылдың 1 
тоқсанында 238 мемлекеттік 
қызметші тәртіптік 
жауапкершілікке тартылды. 
Оның ішінде 156 қызметкерше 
ескерту берілген. 

«157 мемлекеттік қызметші 
өз лауазымдық міндеттерін 
тиісінше орындамағаны 
үшін жазаланды. Мысалы, 
Қарабалық кентінің әкімі 
А.Шектібаев аудан әкімінің 
тапсырмасын уақтылы 
орындамағаны үшін сөгіс 
алды, алайда қызметтік 
тергеу жүргізілген жоқ. 
Жалпы, біздің департамент 
10 мемлекеттік органда 
жоспардан тыс тексерулер 

жүргізді. Нәтижесінде Қостанай 
қаласы әкімдігінде қызмет 
алушылардың құқықтары 
жиі бұзылатыны анықталды. 
Оларға қатысты тұрғындардан 
5 шағым түскен», -деп атап 
өтті ведомство басшысының 
орынбасары. 

Асхат Ескендіров 
департаменттің «Үйге 
қызмет көрсету» жобасына 
тоқталды. Осы жоба аясында 
департамент қызметкерлері 
Мемлекеттік корпорациямен 
бірге денсаулық жағдайы 
немесе басқа да себептермен 
мемлекеттік қызметтерге өз 
бетінше жүгіне алмайтын 
адамдарға көмектеседі. 
Қазір бұл жоба Таран және 
Меңдіқара аудандарында 
жемісті жүргізіліп келеді. 

Білім бөлімінің басшысы жауапқа тартылды


